
						З пляцоўкі Вікікрыніцы

					

					


					
					
					Гэта старонка была вычытаная
Жаласна-прыгожа

Льлюцца ў небе гукі,

Слухаюць лясы іх,

Луг, балота, лукі.


У бязьмежным небе

Роўненькім шнурочкам

Жураўлі на вырай

Мкнуцца над лясочкам.


Меншыцца шнурочак,

У паднеб‘і тае.

Вось ледзь-ледзь чарнее,

Міг — і прападае.


І стаіш ты, смутны,

Доўга пазіраеш,

Як-бы нешта страціў,

А што? сам ня знаеш.


Так у час расстаньня

З тым, хто сэрцу любы,

Адчуваеш смутак

Цяжкай страты-згубы.


І глядзіш маўкліва

На дарожку тую,

Што нясе ў далечу

Душу дарагую.


1909 г.

